
〈同兄之居。朝言夕語繙弄琴書暇時杯酒弈博投壺雜以笑嘲朋友之如自兄他徙恨不數見相過必欵不忍背面兄既卜築仍復鄰墻日賛鳩僝〉

〈彼棟此梁曰有蠟梅封之後堂朱欄雕砌目以輸香有舞有歌樂未渠央我來炎方。餞我雙港。轡北帆南别愁分兩方春之季得冬日書盈紙諄諄〉

〈詢我歸歟。曾不旬浹訃音忽至校得書時兄已下世天胡不仁夭此良器。卉衣孔單不能漬淚。嗚呼哀哉。自大王父遂分兩支。夕拜之後别駕綉衣〉

〈綉衣父子繼踵九泉。别駕早殞兄又不延三房孤嫠衰絰叅同行道感傷有此災凶惟我連蹇宦心已灰謂其接屋杖屨之陪群從凋落孰相徃來〉

〈逝者之憾存者之哀數千里隔參辰則近。病不問狀䧟不撫櫬銜此酸辛痛如受刃流聞卜兆。石潭之陽尚期言歸以送窆蔵嗟嗟難兄人琴俱亡〉

〈臞軒先生集祭從兄鸞少冲文嗚呼能不能謂之才幸不幸謂之命。世有妄男子而僥倖成名亦有老文學而終身蹭蹬。此志士所以多苦心必〉

〈盖棺而後事始定。吾兄少年。席珍待聘方聲譽之交馳屬春秋之鼎盛。夫何抱璞而㗸卞和之冤。皷琴而無子期之聴。澤水涸而蛟龍愁暮天寒而〉

〈騏驥病晚始豁然而達觀蓋未始不順受其正某㓜辱兄憐長知兄敬。每旅試於文場惟元方乎讅訂。即而尤勁將收功於桑〉

〈榆何舟移乎宿信告殮斯辰誰知此疢𡊮絜齋集祭戴宣義文代先淑人作嗚呼昔我先君積善成德燕及後昆。團欒之樂萃〉

〈于一門。遭時艱虞。老稚驚奔。慶源未竭。數口猶存。雙親兩兄。與已而五䘮亂既平。幸且安處。嗟我微驅。厄于棄捐。保抱携持。賴兄以全親闈辭世。終天〉

〈抱痛猶有兩兄。白首康共。相期百年三壽作朋云何不淑䘮我伯兄。惟我伯兄。色和氣清。處己待物一根于誠。天屬之愛同氣之親。情義相與。始終〉

〈惟均。典刑未泯篤老不昏。自古有死哀哉若人。有懷疇昔五人相𠋣豈謂今者。兩人而止窀穸有期。幽顯永隔祖奠一觴。心焉如割嗚呼哀哉。元宋〉

〈玄僖庸庵藁代趙聲翁祭兄文己卯嗟我老君。遭時艱難克承世祚招業以勤。生我兄弟。同母五人。兄為冢子。碩大且敦吾宗所望。諸弟所尊若子〉

〈若婦。若姪若孫以及婣戚。咸蒙訓言端居一室。外務罔干迹與物䟽。心實周旋。故慮所及事獨萬全。有恢前績夫豈偶然。嗟夫世家與運凋殘徃徃〉

〈華盛。降為孤寒。有藉先澤。吾門尚延。人事所致。寧獨自天我之昆弟。根株相聯兄處養望。厚重弗遷隱然長城。寇侮敢前我與子靜。外力是宣其餘〉


〈兄弟。賛翼翩翩以應兄志。如是有年庶幾先君慰於九泉天禍我家。强者先顛。清兄靜弟。相繼棄捐已失一臂。動作闕焉又䘮元兄我益力單惟兄〉

